
Egualitad da pajas dad um e dunna

La regenza respunda a la dumonda parlamentara da la fracziun socialdemocratica

DA MARTIN CABALZAR

B Enina dumonda parlamentara vul la
fracziun socialdemocratica savair da
la regenza co i stat cun I'egualitad da
pajas tranter um e dunna en I'admini-
straziun publica. En sia resposta punc-
tuescha la regenza ch’'ina examina-
ziun externa da la situaziun haja cum-
prova ch’i na dettia nagina discrimina-
ziun sistematica tar las pajas da las
dunnas tar I'administraziun chantuna-
la. En sia interpellaziun constatescha la
fracziun socialdemocratica che I'eguali-
tad da pajas tranter um e dunna saja fran-
cada dapi passa 36 onns en la Constitu-
ziun federala. Malgra quai dettia anc oz
differenzas da pajas inexeplitgablas tran-
ter um e dunna. Conn 2017 muntavia
quellaa 7,4 pertschient, ha I'interpellan-
ta Sandra Locher Benguerel constata.
Quai saja inacceptabel. En vistaa quests
fatgs stoppia il sectur public — saja quai
sin plaun federal, chantunal u commu-
nal — ir ordavant cun il bun exempel. En
quest senn haja la confederaziun elavura
ina charta per il maun public. Ils 6 da
zercladur 2016 haja er il chantun Gri-
schun legraivlamain suttascrit quest ap-
pel. Cappel ¢ in ferm signal pertutgant
la realisaziun da la lescha d’egualitad en
il sectur public e tar las corporaziuns dal
maun public», accentuescha Locher. A
medem temp possia uschia vegnir encu-
rascha il sectur privat da suandar quest
exempel.

Lavur da sensibilisaziun

Cun suttascriver questa charta saja noss
chantun obligd da sensibilisar sias colla-
voraturas e ses collavuraturs ch’han I'in-
cumbensa da fixar las pajas e da valitar las
funcziuns d’examinar regularmain che
Pegualitad da las pajas vegnia resguar-
dada en 'administraziun publica. Plina-
vant soblighescha il chantun d’encura-
schar las corporaziuns dal maun public
da far il medem e da dar la gista paisa a
Iegualitad da las pajas er en il rom dals
fatgs d’acquisiziuzn e/u da submissiun e
da rapportar davart ils resultats concrets
da quest engaschament.

Concretamain vulan ils socialdemo-
crats savair da la regenza co ella sensibili-
sescha las collavuraturas ed ils collavura-
turs, co I'egualitad da pajas vegn control-

En num da la fracziun socialdemocratica ha deputada Sandra Locher Benguerel inoltra ina dumonda parlamentara concernent I'egua-

litad da pajas tranter um e dunna en I'administraziun chantunala.

lada e co ils resultats da questas examina-
ziuns vesan la finala or.

La regenza pren posiziun

La regenza constatescha en sia resposta
che per fixar las pajas sco er per classifi-
tgar las funcziuns en classas da funcziun
e paja sajan cumpetentas las instanzas
d’engaschament en enclegientscha cun
'ufhizi da persunal. Enla gronda part dals
cas discuta 'uffizi da persunal questas
dumondas directamain cun las manadras
ed ils manaders dals posts da servetsch.
«Ils responsabels én sensibilisads per las
pretensiuns da la politica d’egualitad e sa
tegnan al current cun frequentar dietas
naziunalas davart il tema egualitad da las
pajas en il sectur public.»

En connex cun lintroducziun da la
nova valitaziun da las plazzas da lavur
realisada 'onn 2010 da I'uffizi da persu-
nal en collavuraziun cun la firma externa
confer SA sajan vegnidas resguardadas
cunzunt er experientschas sin il sectur da
Pegualitad. Uschia sa basia la valitaziun

analitica actuala sin in catalog da passa
50 criteris neutrals areguard las schlattai-
nas, punctuescha la regenza.

Nagina discriminaziun sistematica
Il rapport da la firma confer SA ch’e sta-
da incaricada da repassar las valitaziuns
da las funcziuns e da controllar sch’ils sa-
laris da las dunnas én discriminads haja
mussa ch’i na dat «nagina discriminaziun
sistematica» da las pajas tranter las schlat-
tainas. Questa conclusiun na saja betg
stada surprendenta cunquai che las plaz-
zas da 'administraziun chantunala sajan
vegnidas valitadas gia avant quest repas-
sament. Quest sistem analitic per valitar
plazzas da lavur ¢ neutral areguard las
schlattainas e sa basa sin criteris scienti-
fics. Il medem valia era per ils instituts
chantunals autonoms e per las dretgiras
chantunalas.

Egualitad tar submissiuns publicas
Las acquisiziuns publicas hajan l'intent
da cuntanscher ina concurrenza econo-

mica e libra da discriminaziuns tranter
ils purschiders. Sco en auters chantuns
laschia er il Grischun confermar las cun-
diziuns da lavur cun agid d’ina autode-
cleraziun. Sch’i dettia dubis e suspects
tar in purschider damondian ils posts da
surdada ulteriurs scleriments da las in-
stanzas correspundentas. «En cas d’indi-
caziuns falladas smanatschan al purschi-
der exclusiun da la procedura u ina
bloccada da durada limitada», scriva la
regenza.

Per motivs da custs sco er pervia d’en-
conuschientschas mancantas na saja betg
pussaivel u cunvegnent da dar regular-
main scleriments pli detagliads sin il sec-
tur da I'egualitad da pajas en connex cun
submissiuns. En vista als fatgs ch’ina con-
trolla da discriminaziun ¢ gia vegnida fat-
ga e chil sistem actual da valitaziun ¢ in
garant per la nundiscriminaziun da las
schlattainas n’esi ni necessari ni adequat
d’investir vastas resursas per concepir ul-
teriurs instruments d’analisa, concluda la
regenza.

